
CONVENIO DE COLABORACION ENTRE A AXENCIA TURISMO DE GALICIA E O CONCELLO
DE PORTOMARIN PARA A REALIZACION DA PROGRAMACION MUSICAL “TRIBUTO AS
ESTRELAS”

Santiago de Compostela,
REUNIDOS

Dunha parte, D? Maria Nava Castro Dominguez, en representacién da Axencia Turismo de
Galicia, con domicilio na Barcia, estrada Santiago-Noia, km. 3, 15897, Santiago de Compostela, en
calidade de directora, en virtude do nomeamento realizado polo Decreto 159/2016, do 24 de
novembro (DOG num. 226, do 25.11.2016), e actuando en virtude das facultades conferidas polo
artigo 5 do Decreto 196/2012, do 27 de setembro, polo que se crea a Axencia de Turismo de

Galicia e se aproban os seus estatutos, e polo artigo 19 dos ditos estatutos.

Doutra parte, Don Juan Serrano Lopez, en nome e representacion como Alcalde Presidente do

Concello de Portomarin, con enderezo en Praza Conde Fenosa, 1, 27170 Portomarin (Lugo).

Intervefien en funcidon dos seus respectivos cargos en exercicio das facultades que, para convir en

nome das entidades que representan, tefien conferidas

EXPONEN

Primeiro.- Que a Axencia Turismo de Galicia, en virtude do disposto no artigo 9 dos seus
Estatutos, aprobados polo Decreto 196/2012, do 27 de setembro, € a entidade publica instrumental
do sector publico autonémico de Galicia a que lle corresponde o exercicio, entre outras, das
competencias en materia de fomento e competitividade do turismo, e a direccién e coordinacion
das actuaciéons que poidan ter incidencia en materia de turismo que se desenvolvan no ambito da
Administracién da Comunidade Auténoma de Galicia e particularmente do produto estrela de todos

0s galegos, o Camifio de Santiago.

Que no exercicio das suas funcions, a esta entidade correspdéndelle executar as medidas definidas
para a promocién e fomento do sector turistico de Galicia, levar a cabo plans e programas de

accion e colaborar no desenvolvemento de actuacions que lle permitan acadar os seus obxectivos.

Segundo.- Os concellos de acordo co disposto no artigo 25.2.h) da Lei 7/1985, do 2 de abiril,
reguladora das bases do réxime local, posto en relacion coa Lei 7/2011, do 27 de outubro, do

turismo de Galicia, tefien competencias en materia de turismo.

Terceiro.- O Camifio de Santiago € a ruta de peregrinacion mais importante do Vello Continente,

encontro de culturas e orixe da unidade de Europa.

O Consello de Europa, na sua declaracién do 23 de Outubro de 1987, manifesta que a dimension
do humano da sociedade, as ideas de liberdade e de xustiza e a confianza no progreso son
principios que foron conformando historicamente as distintas culturas que integran a propia e
peculiar identidade europea. Esa identidade cultural fixose posible pola existencia dun espazo
europeo cargado de memoria colectiva e cruzado por camifios capaces de superar as distancias,
as fronteiras e as linguas. Que a fe que animou os peregrinos no curso da historia e que os xuntou
nun alento comun, por riba das diferenzas e dos intereses nacionais, nos impulse tamén nesta
época, particularmente aos mozos, a seguir percorrendo estes camifos para acadar unha

sociedade fundada na tolerancia, a liberdade e a solidariedade.

O Camifio Francés foi declarado o Primeiro Itinerario Cultural Europeo, Ben de interese cultural, e
Patrimonio da Humanidade e por tanto, non s6 o Camifio mais importante dos que levan a Santiago
sendén tamén o mais transitado e o que necesita un valor mais alto de proteccién asi como unha

atencion aos peregrinos continuada sobre todo na época estival.

Cuarto.- Como parte da atencion as miles de persoas peregrinas que durante os meses de veran
percorren o Camifio Francés, o concello de Portomarin prepara unha programacion musical baixo o
titulo de “Tributo as estrelas”, que se desenvolvera no mes de agosto, € na que estan previstas
actuaciéns nos sabados do citado mes das seguintes bandas: Black Ice (tributo a AC/DC), La
Pendultima (tributo a Joaquin Sabina), The Funkles (tributo a The Beatles), e La Potelera (tributo ao

mellor do pop espaniol dos 70, 80 e 90).

Estas actuacidéns enmarcanse na oferta cultural, musical... coa que se pretende dar a cofecer o
Camifo de Santiago, e facer mais atractivo o mesmo, de xeito que supofia un atractivo mais para a
sua realizacion, conseguindo unha maior afluencia turistica, asi como a sua repercusion, e por

ende da nosa Comunidade Autbnoma.

Quinto.- Que a Axencia Turismo de Galicia, dentro das stas competencias, esta interesada en

apoiar a divulgacion e promocioén da actuacion descrita no expofiendo anterior, pola repercusion

dentro e fora da Comunidade do Camifio Francés, xa que un dos produtos turisticos estrela do

turismo de Galicia € o Camifio de Santiago.

O Plan Director do Camino de Santiago 2015-2021, establece como lifna estratéxica 5, a actuacion
prioritaria 5.3. “Creacion de produtos especificos de caracter cultural e turistico”, asi como indica
como obxecto do plan de actuacién 7.4, Dinamizar o Camifo de Santiago a través do
desenvolvemento turistico e cultural. Fomento da cultura emprendedora e aumento da
diversidadede oferta de servizos de atencién ao peregrino, asi como maior oferta cultural e

turistica.

A actuacion obxecto do presente convenio implica dotar dunha maior oferta cultural e turistica o

Camifno Francés, en concreto no Concello de Portomarin.

Concorren asi, aos efectos do establecido nos artigos 19.4.c) e 26.2 a) da Lei 9/2007, do 13 de
xuno, de subvencions de Galicia, e 36.c) e 40.1a) do Regulamento da dita lei, aprobado polo
Decreto 11/2009, do 8 de xaneiro, razéns de interese publico para o outorgamento da subvencion.
Asi mesmo, dada a especialidade do obxecto do convenio, non procede a realizacion dunha
convocatoria publica ao ser o concello de Portomarin a unica entidade organizadora do citado

evento.

En consecuencia, as partes acordan subscribir o presente convenio con suxeicién as seguintes

CLAUSULAS

Primeira.- Obxecto do convenio

Constitie o obxecto deste convenio o establecemento das condicidns para a concesion directa
dunha subvencion ao concello de Portomarin para a realizacion da programacién musical “Tributo

as estrelas”, no mes de agosto de 2018 no concello de Portomarin.

Segunda.- Orzamento e financiamento

O orzamento estimado para as actuaciéns obxecto deste convenio ascende a 33.382€(IVE

incluido), que se distribuen do seguinte xeito:


https://sede.xunta.gal/cve?idcve=BXGrJkQsC4

w Verificacion: https://sede.xunta.gal/cve

CVE: BXGrJkQsC4

OF-=0)

:

T XUNTA
% ¢4 DE GALICIA thCIB

Concepto Orzamento
Actuacion Black Ice 3.993€
Actuacion La Pendltima 3.630€
Actuacion The Funkles 2.299€
Actuacion La poptelera 3.630€
Equipo Técnico: sonido, luces 7.260€
Producién 1.210€
Backline 2.605€
Aloxamento 3.025€
Cenas 1.100€
Comunicacion e materiais de difusion 4.630€
TOTAL 33.382€

Deste orzamento, a Axencia Turismo de Galicia financiara as actividades relacionadas no cadro
anterior por importe de 30.000€, con cargo a aplicacion orzamentaria 04.A2.761A.760.3 dos

orzamentos xerais da Comunidade Auténoma Galega para o ano 2018.

Esta achega canalizarase a través dunha subvencion concedida polo procedemento de concesién
directa de acordo co establecido nos artigos 19.4.c) e 26 da Lei 9/2007, do 13 de xufo, de
subvencions de Galicia, e 36.c) e 40 do seu Regulamento, aprobado polo Decreto 11/2009, do 8 de

xaneiro.

A Axencia Turismo de Galicia procedera ao pagamento dos gastos correspondentes a favor do
concello, unha vez que esta entidade presente a xustificaciéon das actuaciéns realizadas e se
comprobe a axeitada xustificacion asi como a realizacién da actividade e o cumprimento da

finalidade da subvencion.

Terceira. - Gastos subvencionables

De acordo co previsto no artigo 29 da Lei 9/2007, do 13 de xufo, consideraranse subvencionables
0s gastos que, sen admitir dubida, respondan a natureza da actividade subvencionada de acordo

coa prevision de orzamento recollida na clausula segunda e que se realicen a partir do 1 de

xaneiro de 2018. En ningun caso o custe de adquisicion dos gastos subvencionables podera ser

superior ao valor de mercado.

De conformidade co artigo 29.7 da Lei de subvenciéns de Galicia, os gastos financeiros, os gastos
de asesoria xuridica ou financeira, os gastos notariais e rexistrais e os gastos periciais para a
realizacion do proxecto subvencionado e os de administracién especificos son subvencionables se
estan directamente relacionados coa actividade subvencionada e son indispensables para a

adecuada preparacién ou execucion da mesma.

Asi mesmo, o IVE é gasto subvencionable de conformidade co disposto no artigo 29.8 da Lei
9/2007, do 13 de xuno, de subvenciéns de Galicia, sempre que non sexa susceptible de

recuperacion ou compensacion.

Cuarta.- Compromiso das partes

1. O concello, como entidade beneficiaria da subvencion da Axencia Turismo de Galicia, asume as

seguintes obrigas:

- Desenvolver as actuacions recollidas nas clausulas primeira e segunda deste convenio, e que
constitien o seu obxecto e xustificar a realizacién da actividade e o cumprimento da finalidade que

determinou a concesién da subvencion.

- Incluir en toda a documentacién e soportes especificos para o evento que se trata dunha
actuacion con financiamento da Xunta de Galicia a través da Axencia Turismo de Galicia e incluir a

“Marca Turistica de Galicia” en todas as actividades obxecto do presente convenio de colaboracion.

- Achegar a informacién que lle sexa requirida pola Intervencion Xeral da Comunidade Autbnoma, o
Consello de Contas e o Tribunal de Contas no exercicio das suas funcidns de fiscalizacion e control

do destino da subvencion.

- Comunicar a Axencia Turismo de Galicia a obtencion doutras subvencions, axudas, ingresos ou
recursos que financien a actividade subvencionada procedentes de calquera administracién ou
entes publicos ou privados nacionais ou internacionais. Esta comunicaciéon debera efectuarse tan
pronto como se cofieza e, en todo caso, con anterioridade a xustificacion da aplicacion dos fondos

recibidos.

- Presentar, antes da sinatura deste convenio, certificacions de atoparse ao corrente no
cumprimento das obrigas tributarias e fronte & Seguridade Social e de non ter pendente de pago
algunha outra débeda coa Administracion publica da Comunidade Auténoma, asi como unha
declaracion responsable de non estar incursa en ningunha das prohibiciéns para obter a condicion
de beneficiario, establecidas no artigo 10 da Lei 9/2007, do 13 de xufio, de subvencions de Galicia,
de conformidade co disposto nos artigos 10 e 13 do Regulamento da dita lei, aprobado polo
Decreto 11/2009, do 8 de xaneiro.

- Subministrar a Axencia Turismo de Galicia, en virtude do disposto no artigo 4 da Lei 1/2016, do 18
de xaneiro, de transparencia e bo goberno, previo requirimento, toda a informaciéon necesaria para
o cumprimento pola Axencia Turismo de Galicia, das obrigas previstas no Titulo | da citada lei. No
caso de non atender o requirimento de informacion en prazo, procederase conforme ao establecido

no artigo 4.4 do citado texto legal.
- As demais obrigas previstas no artigo 11 da Lei 9/2007, do 13 de xuio.

2. A Axencia Turismo de Galicia comprométese a colaborar no financiamento do custe das
actuaciéns previstas a través do outorgamento dunha subvencién polo importe establecido na

clausula segunda.
Quinta.- Compatibilidade

A achega econdmica prevista no presente instrumento sera compatible con outras subvencions,
ingresos, axudas ou recursos para a mesma finalidade, procedentes de calquera Administracion ou

entes publicos ou privados, nacionais, da Union Europea ou organismos internacionais.

De conformidade co artigo 17.3 da Lei 9/2007, do 13 de xufio, o importe da subvencién en ningun
caso podera ser de tal contia que, illadamente ou en concorrencia con outras subvencions, axudas,

ingresos ou recursos, supere o custe da actividade subvencionada.
Sexta.- Inexistencia de relacion laboral

A subscricidon do presente convenio non implicara relacién laboral ou de calquera outra natureza
entre a Axencia Turismo de Galicia, e as persoas ou profesionais que desenvolvan as accions que
constitien o obxecto do mesmo, de xeito que non se lle podera esixir responsabilidade algunha

directa nin subsidiaria por actos ou feitos acaecidos no desenvolvemento deste.

Sétima.- Xustificacion de fondos e pagamento

A xustificacién da subvencion efectuarase segundo a modalidade de conta xustificativa de acordo
co previsto nos artigos nos artigos 8 e 10 do Decreto 193/2011, de 6 de outubro, polo que se
regulan especialidades nas subvencions as entidades locais galegas, que contera a seguinte

documentacion:

a) Certificacidon expedida pola Secretaria da entidade local, co visto e prace do/a alcalde/alcaldesa,
relativa a aprobacion polo érgano competente da conta xustificativa da subvencion, na que se faga

constar, como minimo, de forma detallada:
1. O cumprimento da finalidade da subvencion.

2. Os distintos conceptos e contias correspondentes aos gastos totais soportados pola entidade
beneficiaria imputables & actuacién subvencionada coa seguinte relacion: identificacién do/a
acredor/a, numero de factura ou documento equivalente, importe, data de emision e data de
recofiecemento da obriga polo 6rgano competente. Non se esixe a remision dos documentos
relacionados no artigo 48.2.b) do Regulamento da Lei 9/2007, do 13 de xufio, de subvenciéons de

Gallicia, aprobado polo Decreto 11/2009, do 8 de xaneiro.

b) Os documentos acreditativos dos gastos realizados con medios ou recursos propios e a
indicacion, no seu caso, dos criterios de reparto dos custes xerais e/ou indirectos incorporados na

relacion a que se fai referencia na letra a).

c) Unha relacion detallada doutros ingresos ou subvencions que financiasen a actividade

subvencionada con indicacién do importe e a sua procedencia.

d) De ser o caso, os tres orzamentos que se requiren en aplicacion do artigo 29.3 da Lei 9/2007, do

13 de xufo, de subvencions de Galicia

A conta xustificativa incorporara, en todo caso, a certificacion da intervencién ou do 6rgano que
tena atribuidas as facultades de control da toma en razén en contabilidade e do

cumprimento da finalidade para a que foi concedida a subvencién.

Asi mesmo, debera remitirse o detalle da documentacién e soportes publicitarios nos que consten a

colaboraciéon de Turismo de Galicia e a “Marca Turistica de Galicia”.

Asemade debera indicarse un numero de conta para o ingreso dos fondos e xuntar unha

declaracion responsable da veracidade dos datos relativos a dita conta.

Por outra parte, o Concello debera presentar unha declaracion responsable de atoparse ao
corrente no cumprimento das obrigas tributarias e fronte a Seguridade Social e de non ter pendente
de pago algunha outra débeda coa Administracién publica da Comunidade Auténoma, asi como
unha declaracion responsable de non estar incursa en ningunha das prohibicidns para obter a
condicion de beneficiario, establecidas no artigo 10 da Lei 9/2007, do 13 de xufio, de subvencions
de Galicia, de conformidade co disposto nos artigos 11 e 13 do Regulamento da dita lei, aprobado

polo Decreto 11/2009, do 8 de xaneiro.

A vista desta documentacion, o 6rgano competente da Axencia Turismo de Galicia, comprobara a
realizacién da actividade e o cumprimento da finalidade da subvencién e, unha vez comprobado o

cumprimento, expedira certificado acreditativo da verificacion realizada e tramitara o pagamento.

A Axencia Turismo de Galicia reservarase o dereito a solicitar toda a documentacion que se

considere precisa en relaciéon coa xustificacion do obxecto do presente convenio.

O prazo para presentar a documentacién xustificativa da subvencion sera desde a formalizacion

do convenio ata o 15 de outubro de 2018.

Se o investimento xustificado fose menor ao previsto no orzamento estimado contido na clausula
segunda deste convenio, e sempre que se cumpra coa finalidade para a que se concedeu a

subvencioén, procedera o pagamento da subvencién proporcionalmente a contia xustificada.

Non se entendera incumprida a obriga de xustificacion das actuacions obxecto deste convenio no
caso de variaciéns das contias previstas nas distintas partidas establecidas no orzamento estimado
na clausula segunda, cando obedezan a razons xustificadas e as actuacions que se levaran a cabo
garden relacion directa co obxecto do presente convenio, e se compensen uns conceptos con
outros, conforme ao previsto no artigo 74.2 do Regulamento da Lei 9/2007, do 13 de xufo, de

subvenciéns de Galicia.

Ao abeiro do disposto no artigo 3 do Decreto 193/2011: “1. Con caracter xeral, considerarase gasto
realizado cando se tefia contabilizado o recoriecemento da obriga polo 6rgano competente da
entidade local. As entidades locais beneficiarias estaran obrigadas a acreditar documentalmente a
efectividade dos pagamentos realizados no prazo maximo de sesenta dias naturais contados a
partir da data do ingreso na conta bancaria das beneficiarias de cada un dos aboamentos das

subvenciéns concedidas.

2. Non obstante, no caso de realizarse pagamentos anticipados como financiamento necesario
para poder levar a cabo as actuacions subvencionadas, considerase gasto realizado o que foi
efectivamente pagado pola entidade local beneficiaria con anterioridade & finalizacion do periodo

de xustificacién determinado pola normativa reguladora da subvencion.”

Porén, exceptuanse do disposto nos paragrafos anteriores, aqueles gastos cuxos pagamentos
deban efectuarse nun momento posterior por axustarse aos calendarios de recadacion, como os
ingresos a conta do IRPF ou cotas por seguros sociais liquidables con posterioridade & data de
xustificacion. O importe destes ingresos ou cotas considerarase xustificado coa presentacion do
documento de gasto (factura ou documento equivalente) en que se reflicta o importe de retencién
ou cotizacidons devengadas na data de xustificacion. A entidade subvencionada quedara obrigada a
presentar os documentos acreditativos da sua liquidez nos dez dias seguintes ao remate dos

prazos legalmente establecidos para o seu ingreso no periodo voluntario.
Oitava .- Pagamentos anticipados

Poderanse realizar pagamentos anticipados, que suporan entregas de fondos con caracter previo a
xustificacion, como financiamento necesario para levar a cabo as actuacions inherentes a
subvencioén, por importe do 100%, de conformidade co disposto no artigo 6.3 do Decreto 193/2011,

do 6 de outubro, polo que se regulan especialidades nas subvencions as entidades locais galegas.

Coa solicitude de anticipo, o Concello tera que presentar certificaciéns ou declaracion responsable
de estar ao corrente no cumprimento das obrigas tributarias ou fronte & Seguridade Social e de non
ter pendentes de pago algunha outra débeda coa Administracion publica da Comunidade
Autonoma. Asi mesmo, debe xuntarse declaracién responsable da obtencidén doutras subvencions,

axudas, ingresos ou recursos que financien as actividades subvencionadas.

De conformidade co disposto no citado artigo 65.4.c) do Regulamento da Lei 9/2007, do 13 de
xuno, de subvencions de Galicia, aprobado polo Decreto 11/2009, do 8 de xaneiro, o Concello esta

exonerado de constituir garantia relativa aos anticipos previstos nesta clausula.
Novena.- Reintegro da subvencion

Procedera o reintegro parcial ou total da subvencion nos casos previstos no artigo 33 da Lei
9/2007, do 13 de xufio, de subvencions de Galicia e concordantes do Regulamento da Lei de

subvenciéns de Galicia.

No caso de que se produza exceso das subvencions percibidas de distintas entidades publicas, o
concello debera reintegrar o exceso xunto cos xuros de demora, nos termos que establece o artigo

23 do citado Regulamento.
Décima.- Comision de seguimento

Para o seguimento do convenio e da sua execucion, e para propofier a interpretacion e resolucién
das dubidas que poidan suscitarse na aplicacion do mesmo, créase unha Comision de Seguimento
que estara integrada por un representante designado polo concello e un representante designado

pola Axencia Turismo de Galicia.

A actuacion da Comision de Seguimento axustarase ao establecido nos preceptos basicos da Lei
40/2015, do 1 de outubro, de réxime xuridico do sector publico, e na Lei 16/2010, de 17 decembro,
de organizacién e funcionamento da administracion xeral e do sector publico autonémico de

Galicia.

Non obstante, todas aquelas cuestiéns que se susciten en relacion co outorgamento, cumprimento,
xustificacion e pagamento, asi como o reintegro e determinacion das posibles responsabilidades
relativas & subvencién concedida seran resoltas pola persoa titular da Direccion da Axencia

Turismo de Galicia.

Décimo primeira.- Modificaciéon do convenio

Toda alteracién das condicidons tidas en conta para a concesion da subvencion dara lugar a
modificacion do convenio, sendo de aplicacion das previsions ao respecto contidas na Lei 9/2007,

do 13 de xufio, e no regulamento da dita lei.

Calquera modificacién do presente convenio debera acordarse de xeito expreso e por escrito das

partes asinantes e de acordo coa normativa vixente.

Ao abeiro do disposto no artigo 7 do Decreto 193/2011, a entidade beneficiaria da subvencion
debera presentar a solicitude de modificacion da subvencion concedida cunha antelacién minima
dun mes. A modificaciébn debera respectar o obxecto da subvencion, as actividades
subvencionadas e evitar actuacions deficientes ou incompletas. A solicitude debera acompafar a

documentacién establecida no apartado 4 do citado artigo 7:

a) Memoria xustificativa, na cal ademais se faga constar que non se desvirtia o proxecto
subvencionado, que non supora unha actuacién deficiente e que se cumpre co obxectivo da

resolucion da concesion.

b) Orzamento ou proxecto modificado.

¢) Relacion e identificacién concreta dos cambios introducidos en cadro comparativo.

Asi mesmo, e de conformidade co disposto no artigo 31.4 da Lei 14/2013, do 26 de decembro, de
racionalizacién do sector publico autondmico, os convenios subscritos pola Administracion xeral da
Comunidade Auténoma e as entidades instrumentais do sector publico autondmico poderan ser
obxecto de madificacion cando tefian como finalidade o logro dos obxectivos de estabilidade

orzamentaria e sustentabilidade financeira.

Décimo segunda.- Causas de resolucién

Seran causas de resolucion deste convenio:

- O incumprimento do seu obxecto.

- O incumprimento total ou parcial de calquera das clausulas que nel se establecen.
- O acordo unanime de todos os asinantes.

- A decision xudicial declarativa da nulidade do convenio.

Décimo terceira.- Natureza xuridica, réxime xuridico e xurisdicion competente

Este convenio ten natureza administrativa, e queda fora do ambito da Lei 9/2017, do 8 de

novembro, de contratos do sector publico, que os exclue expresamente o artigo 6.1.

Seralle de aplicacion o réxime determinado pola Lei 9/2007, do 13 de xufio, de subvencions de
Galicia; o Decreto 11/2009, do 8 de xaneiro que a desenvolve; o Decreto 193/2011, de 6 de
outubro, polo que se regulan especialidades nas subvencions as entidades locais galegas; os
preceptos basicos da Lei 38/2003, do 17 de novembro, xeral de subvencions, e do Real decreto
887/2006 que a desenvolve; a Lei 1/2016, do 18 de xaneiro, de transparencia e bo goberno; a Lei
39/2015, do 1 de outubro, do Procedemento Administrativo Comun das Administracions Publicas;
na Lei 40/2015, do 1 de outubro, de Réxime Xuridico do Sector Publico, e polas demais normas de

dereito administrativo aplicables e, no seu defecto, polas normas de dereito privado.

As controversias derivadas da aplicacion ou interpretacion do presente convenio seran resoltas en
ultima instancia pola persoa titular da Direccién da Axencia Turismo de Galicia, cuxas resolucions
pofien fin a via administrativa. Sera competente a xurisdicion contencioso-administrativa para

resolver na via xurisdicional as citadas controversias.
Décimo cuarta.- Publicidade e rexistro do convenio

En cumprimento do disposto no artigos 18 e 20.8 da Lei 38/2003, do 17 de novembro, xeral de
subvencions (LXS en adiante) comunicarase a subscricion deste convenio 4 Base de Datos

Nacional de Subvencidns que opera como sistema nacional de publicidade de subvencions.

Segundo o artigo 17 da Lei 1/2016, de 18 de xaneiro, ademais da informacién que debe facerse
publica segundo a normativa basica en materia de transparencia, a Axencia Turismo de Galicia

publicara o texto integro do convenio.

Asi mesmo estarase ao disposto no artigo 15 da Lei 1/2016, do 18 de xaneiro, de transparencia e

bo goberno, sobre as obrigas especificas de informacion sobre convenios.

Asemade procederase a inscricion do convenio no Rexistro Publico de Subvencidons conforme ao
establecido no artigo 16 da Lei 9/2007, do 13 de xufio, e no Decreto 132/2006, do 27 de xullo.

Décimo quinta.- Consentimento para a publicidade de datos persoais

Coa sinatura do presente convenio as partes asinantes prestan o seu consentimento para incluir e
facer publicos a través do Portal de Transparencia e Goberno Aberto e do rexistro regulado no

Decreto 132/2006, do 27 de xullo, os datos de caracter persoal contidos no convenio.
Décimo sexta.- Vixencia

Este convenio entrara en vigor na data da sua sinatura e tera vixencia ata o0 31 de decembro de
2018.

En proba da sua conformidade, as partes asinan este convenio, no lugar arriba indicado.

A directora de Turismo de Galicia O alcalde-presidente do concello de Portomarin

D@ Maria Nava Castro Dominguez D Juan Serrano Lépez

